
Vraja Gitih

ವ್ರಜಗೀತಿಃ

ಕಲಿ-ಕಲ್ಮಷ-ಪುಂಜ ವಿನಾಶಕರಂ
ಬಹು ಜನ್ಮ ಪವಿತ್ರ ಪ್ರಕಾಶಕರಂ .

ವ್ರಜ,ಸದ್ವ್ರಜ ಮಂಜು ನಿಕುಂಜ ಗೃಹಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 1..

ರಸ-ರಾಸ-ವಿಲಾಸ ಪರಂ ರಮಣಂ
ಸುಖದಂ ಜನ-ತಾಪಹರಂ ವಿಮಲಂ .

ವ್ರಜ ಶೇಷ-ಮಹೇಶ-ಮುನೀಂದ್ರನುತಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 2..

ತುಲಸೀದಲ-ಗಂಧ-ಧೃತಂ ನಿಖಿಲಂ
ವ್ರಜರಾಜ ಕುಲಾರ್ಚಿತ-ಧೇನುಭರಂ .

ವ್ರಜ ಕಂಸ ನಿಷೂದನ-ಪುಣ್ಯವನಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 3..

ಯಮರಾಜ ಪಿತುಸ್ತನಯಾಯಮುನಾ
ಸುವಿರಾಜತಿಯತ್ರ ಮನಃ ಕಮನಾ .

ವ್ರಜ,ನಿತ್ಯಕಿಶೋರ-ಕಥಾ-ಕಲಿತಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 4..

ಮುರಲೀ ನಿನದೈರ್ಗೃಹಮಧ್ಯಲಸತ್
ತರುಣೀಜನ-ವಿಸ್ಮೃತ-ದೇಹದಶಂ .

ವ್ರಜ, ರಾಸ ರಸೇಶ್ವರ-ರಾಸಗೃಹಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 5..

“ಹರಿನಾಮ”ವಚೋಽಮೃತಪಾನಪರೈಃ
ಶುಕ-ಹಂಸ-ಮಯೂರ-ಖಗೈಶ್ಚ ಯುತಂ .

ವ್ರಜ, ಕೃಷ್ಣ ಪರಾಯಣ ಭೂಮಿತಲಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 6..

ವ್ರಜವಲ್ಲಭ-ಕೀರ್ತನ-ಧನ್ಯ-ಧರಂ
ಸಫಲಂ ಭವತಿ ವ್ರಜಪುಣ್ಯಚಯಂ .

ವ್ರಜ, ಕೇಶವ-ಕೇಲಿ-ಕಲಾಪ-ಕಲಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 7..

ಬದರೀವನಮತ್ರ ಕುಶಸ್ಥಲಕಂ
ಜಗದೀಶಪುರೀ ಶಿವಧಾಮಪರಂ .

ವ್ರಜ,ಧಾಮ ಚತುಷ್ಟಯ ಪೂರ್ತಿಕರಂ
ಯದಿ ಚೇಚ್ಛಸಿ ಜನ್ಮ ನಿಜಂ ಸಫಲಂ .. 8..

ಇತಿ ವಾಸುದೇವಕೃಷ್ಣಚತುರ್ವೇದೀ ವಿರಚಿತಾ ವ್ರಜಗೀತಿಃ ಸಮಾಪ್ತಾ .

